
Sud Bosne i Hercegovine

Суд Босне и Хецеговине

Broj: S1 3 Iž 051273 25 Iž                                                                
Sarajevo, 19.02.2025. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi: 1. političkog subjekta Narodni front-Jelena Trivić sa sjedištem u Banja Luci ulica Marije Bursač broj 1 koju zastupa predsjednica Jelena Trivić i 2. Jelene Trivić, izjavljenim protiv odluke Centralne izborne komisije Bosne i Hercegovine broj: 05-01-07-5-1731/24 od 12.02.2025.godine o utvrđenoj odgovornosti za preuranjenu izbornu kampanju, na nejavnoj sjednici, održanoj dana 19.02.2025. godine, donio je

R J E Š E N J E

Žalbe se odbijaju.
O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu stavom 1. utvrđeno je da je politička stranka Narodni front-Jelena Trivić odgovorna što je Jelena Trivić kandidatkinja navedene političke stranke za gradonačelnicu Grada Banja Luka na Lokalnim izborima 2024. godine, putem društvene mreže Facebook na svom zvaničnom profilu vodila izbornu kampanju u periodu preuranjene izborne kampanje, pa joj se primjenom člana 6.7 stav 2. tačka 1) i primjenom člana 19.9 stav 1. tačka 3) Izbornog zakona BiH izrečena novčana kazna u iznosu od 5.500,00 KM (pet hiljada i pet stotina konvertibilnih maraka). 

Stavom 2 izreke navedene odluke utvrđeno je da je Jelena Trivić, kandidatkinja za gradonačelnicu Grada Banja Lukaispred političke stranke Narodni front-Jelena Trivić, odgovorna što je na Lokalnim izborima 2024. godine putem društvene mreže Facebook na svom zvaničnom profilu vodila izbornu kampanju u periodu preuranjene izborne kampanje, čime je prekršila pravila ponašanja u izbornoj kampanji iz člana 7.1 Izbornog zakoan BiH, pa joj je na osnovu člana 6.7 stav 2. tačka 1) i primjenom člana 19.9 stav 1. tačka 3) i stav 4. Izbornog zakona BiH izrečena novčana kazna u iznosu od 3.000,00 KM (tri hiljade konvertibilnih maraka).
Protiv ove odluke politička stranka Narodni front-Jelena Trivić i Jelena Trivić lično blagovremeno su podnijeli žalbe, istog sadržaja, zbog povrede pravila postupka, pogrešno i nepotpuno utvrđenog činjeničnog stanja i pogrešne primjene materijalnog prava. Navode da pobijana odluka ne sadrži obavezan element definisan što predstavlja povredu Zakona o upravnom postupku i Zakona o prekršajima BiH, a koji se odnosi na mjesto i vrijeme kada je prekršaj učinjen, kao i da nisu iznesene jasne vremenske činjenice koje se odnose na blagovremenost podnesenog prigovora, te im je onemogućeno da se o istom izjašnjavaju. Ističu da postupak nije proveden u zakonskom roku, a Centralna izborna komisija BiH nije donijela procesni zaključak o spajanju ovog predmeta sa dva pravno istovjetna predmeta i protiv istih pasivno legitimisanih lica (predmeti broj: 05-1-07-5-1744/24 i broj: 05-1​07-5-173 1/24). Nadalje navode da u spornom tekstu nema elemenata preuranjene kampanje jer se u istom radi o argumentovanoj kritici trenutnih kadrovskih rješenje i funkcionisanju gradske uprave, a ne o promociji političke stranke ili ličnoj kampanji. Centralna izborna komisija BiH na irelevantan i nedopušten način pominje otežavajuće okolnosti o ranijoj odgovornosti, a koje nisu propisane, a ne utvrđuje sve olakšavajuće okolnosti.
U odgovoru na žalbu, Centralna izborna komisija Bosne i Hercegovine (u daljem tekstu CIK BiH) predložila je da Sud žalbu odbije kao neosnovanu 

Žalba nije osnovana.

Prema stanju u spisu proizlazi da je CIK BiH dana 29.07.2024. godine putem elektronske pošte zaprimila prigovor političke stranke PDP-Partija demokratskog progresa sa dokazima (snimak ekrana sa društvene mreže Facebook) koji se odnosi na kršenje odredbe člana 7.1 Izbornog zakona Bosne i Hercegovine ("Službeni glasnik BiH". br. 23/01.7/02. 9/02. 20/02. 25/02. 4/04. 20/04, 25/05,52/05, 65/05, 77/05. I 1/06. 24/06, 32/07. 33/08. 37/08. 32/10. 18/13. 7/14. 31/16. 41/20. 38/22. 51/22. 67/22 i 24/24) od strane političke stranke Narodni front-Jelena Trivić i Jelene Trivić, predsjednice ove političke stranke i kandidatkinje za gradonačelnicu Grada Banja Luka na Lokalnim izborima 2024. godine. U prigovoru je navedeno da je dana 26.07.2024. godine Jelena Trivić na Facebook profilu, vodila preuranjenu izbornu kampanju na način da je objavila tekst gdje je u zadnjem pasusu navela: ...Još jednom ću ponoviti da ćemo nakon što u oktobru „istjeramo" Stanivukovića...". te na taj nalčin dala do znanja da će pobijediti i nakon pobjede na Lokalnim izborima 2024. godine izvršiti određene radnje, čime je indirektno sebe predstavljala kao buduću Gradonačelnicu ili pobjednika na izborima.
Postupajući po prijavi Centralana izborna komisija BiH zatražila je izjašnjenje od političke stranke Narodni front-Jelena Trivić, kao i od Jelene Trivić. Nakon uvida u dostavljenu objavu sa društvene mreže Facebook, te data izjašnjenja, Centralna izborna komisija BiH donijela je osporenu odluku o utvrđenoj odgovornosti političke stranke Narodni front-Jelena Trivić jer je njen kandidat Jelena Trivić putem društvene mreže Facebook vodila preuranjenu izbornu kampanju, kao i odgovornost Jelene Trivić kaao kandidata na Lokalnim izborima 2024. godine za kršenje pravila ponašanja u izbornom periodu iz člana 7.1 Izbornog zakona BiH.

Cijeneći pravilnost i zakonitost pobijane odluke CIK BiH, apelaciono vijeće je utvrdilo da je odluka donesena nakon uvida u spis predmeta i da je na utvrđeno činjenično stanje pravilno primjenjeno materijalno pravo.

Odredbom člana 7.1 Izbornog zakona BiH propisano je da je u periodu preuranjene izborne kampanje zabranjeno je vođenje izborne kampanje u elektronskim, onlajn i štampanim medijima i putem društvenih mreža ili bilo koji oblik javnog oglašavanja kampanje. Ova zabrana ne odnosi se na organizovanje zakonitih zvaničnih skupova organa i događaja političkih subjekata u svrhe koje nisu kampanja.
U članu 1.1a stav 1. tačka 8) Izbornog zakona Bosne i Hercegovine propisano je da je „Preuranjena kampanja” svaki oblik radnji iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje.
Odredbom člana 9. stav 1. Pravilnika o medijskom predstavljanju i javnom oglašavanju političkih subjekata u izbornom periodu („Službeni glasnik BiH", broj 31/24) propisano je da u periodu preuranjene kampanje političkim subjektima je zabranjen svaki oblik radnje iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Stavom 2. istog člana propisano je da se zabrana iz stava 1. ovog člana, odnosi na upoznavanje birača i javnosti sa programom i kandidatima političkih subjekata za predstojeće izbore.
Imajući u vidu citirane zakonske i podzakonske odredb, kao i tekst sporne objave na profilu Jelene Trivić na društvenoj mreži Facebook koji glasi: „Današnja izjava smjene Željka Raljića sa pozicije izvršnog direktora banjalučkog Vodovoda pokazuje da su Draško Stanivukovič i njegov ginekolog Zolak potpuno izgubili kompas. Smjenjivati čovjeka koji je jedan od rijetkih u Vodovodu koji zna raditi svoj posao, dok se istovremeno u tom preduzeću zapošljavaju Slanivukovićevi stranački poltroni, predstavlja školski primjer bezobrazluka. Željko Raljić i drugi članovi banjalučkog SDS-a prije četiri godine su predano radili da Igor Radojičić ne obnovi mandat gradonačelnika. Oni tada sigurno nisu ni sanjali da će Stanivuković postali tri puta gori od Radojičića. Još jednom ću ponoviti da ćemo nakon što u oktobru ..istjeramo” Stanivukovića i raznorazne milade i driniće iz Gradske uprave, formirali tim najkvalitelnijih ljudi iz Srpske demokratske stranke, Narodnog fronta, Pokreta za pravdu i red i pokreta Banjaluka zove. Taj tim će u narednim godinama voditi Grad Banjaluku, a prvi zadatak istog će biti obračun sa tajkunima. “ proizilazi nesporna činjenica da objava u svom opisu i sadržaju pokazuje promociju Jelene Trivić kao kandidatkinje na Lokalnim izborima 2024. godine, koja je imala za cilj upoznavanje javnosti i birača sa njenom kandidaturom i vidno prozivajući političkog suparnika, prejudicira rezultate izbora, čime nastoji uticati na birače i njihovu volju na Lokalnim izborima 2024. godine. Naime, sporni sadržaj teksta iz predmetne objave jasno ukazuje da Jelena Trivić, predsjednica i kandidatkinja ispred političke stranke Narodni front-Jelena Trivić na Lokalnim izborima 2024. godine najavljuje svoju pobjedu, te pobjedu svoje političke stranke i ono što planira uraditi nakon pobjede na izborima koji će biti održani u oktobru 2024. godine, čime nedvosmisleno vrši izbornu kampanju, a sve to u periodu kada je zakonom zabranjeno vođenje izborne kampanje. Takođe. predmetna objava predstavlja kritički osvrt predsjednice političke stranke Narodni front-Jelene Trivić na postupanja aktuelnog gradonačelnika Draška Stanivukovića, što je još jedan pokazatelj da je vođena izborna kampanja sa ciljem uticaja na birače i promovisanje rada političke stranke Narodni front-Jelena Trivić
Budući da odredba člana 7.1 Izbornog zakona zabranjuju preuranjenu izbornu kampanju putem elektronskih, onlajn i štampanih medija, putem društvenih mreža ili bilo kojeg oblika javnog oglašavanja kampanje, Centralna izborna komisija BiH pravilno je ocijenila da oglašavanje na društvenoj mreži na stranici kandidata poliitčkog subjekta, kako u pogledu sadržaja objave, tako i u pogledu načina i vremena objavljivanja, ima elemente preuranjene izborne kampanje.
Stoga je neosnovano ukazivanje žalbe da je odluka zasnovana na pogrešno utvrđenom činjeničnom stanju i pogrešnoj primjeni materijalnog prava. Takođe neosnovano je ukazivanje da je pobijana odluka zasnovana na povredi procesnih odredbi. Prije svega dispozitiv odluke sadrži način počinjenje prekršaja a to je objava na društvenoj mreži čime je određen po i mjesto prekršaja. Nadalje, dispozitiv odluke navodi da je povreda izvršena u periodu preuranjene izborne kampanje što je dovoljno određenje vremena izvršenja prekršaja budući da je zakonskom odredbom naveden period izborne kampanje. Time izostanak navođenja datuma objave u dispozitivu odluke ne utiče na njenu zakonitost.

Žalba neosnovano ukazuje da u odnosu na političkog subjekta pobijana odluka ne navodi pravna kvalifikacija povrede za koju je proglašen odgovornim. Odgovornost političke stranke Narodni front-Jelena Trivić zasnovan je na postupanju njene kandidatkinje, pa stoga se u pobijanoj odluci pravilno pozvalo na odredbu člana 19.9 stav 1. tačka 3) Izbornog zakona BiH koja predstavlja osnov za snakcionisanaje, dok je u odnosu na kandidata političkog subjekta,kao počinioca, izvršena pravna kvalifikacija prekršaja.
Vođenjem preuranjene izborne kampanje vrši se povreda odredbe člana 7.1 Izbornog zakona za koji prekršaj odgovara politički subjekt i kada je počinjen od njenih kandidata, prema članu 19.9 stav 1 tačka 3 Izbornog zakona za koji zaprijećena kazna od 3.000,00 KM do 30.000,00 KM. Političkom subjektu Narodni front-Jelena Trivić izrečena je novčana kazna u iznsou od 5.500,00 KM cijeneći da je u ovom izbornom ciklusu za isti prekršaj kažnjen četiri puta, pa je odmjeravanje kazne u veće iznosu od propisanog minimima lišeno proizvoljnosti. U pogledu kandidata Jelene Trivić novčana kazna od 3.000,00 KM izrečena je u visini zakonskog minimuma propisanog u članu 19.9 stav 1 tačka 3 i stav 4 Izbornog zakona BiH, pa ukazivanje žalbe na posebne olakšavajuće okolnosti, nema značaja jer se sankcija ne može odrediti u nižem iznosu od izrečene.

Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana 81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.

                                                                                     PREDSJEDNIK VIJEĆA 
S U D I J A
      Mirsada Džindo

